केन्द्रीय तथ्याङ्क विभाग
आर्थिक वर्ष  २०७८/ ७९ को राष्ट्रिय लेखा तथ्याङ्क सम्बन्धी
प्रेस विज्ञप्ति
१	परिचय (Introduction)
अर्थतन्त्रका विविध पक्षहरूलाई मापन गरी आर्थिक नीति निर्माण गर्न तथा आर्थिक विकासका गतिविधिहरूको अनुगमन तथा मूल्यांकन गर्नका लागि केन्द्रीय तथ्याङ्क विभागले नियमित रूपमा कुल गार्हस्थ्य उत्पादन (Gross Domestic Product, GDP), उपभोग (Consumption), बचत (Saving), लगानी (Investment) आदि जस्ता महत्वपूर्ण राष्ट्रिय लेखा ( National Accounts) सम्बन्धी  समष्टिगत आर्थिक सूचकहरू तथा त्यससँग सम्बन्धित तथ्याङ्कहरू तयार गरी सार्वजनिक गरिँदै आएको छ । यस्ता सूचकहरू राष्ट्रिय तथा अन्तर्राष्ट्रिय क्षेत्रका विभिन्न सरोकारवालाहरूबाट व्यापक रूपमा प्रयोग समेत हुँदै आएको छ । नेपालमा राष्ट्रिय लेखा अनुमानहरू वि.सं. २०१८/१९ सालदेखि शुरु गरी वि.सं. २०२१/२२ देखि अविच्छिन्न रूपमा तयार गरी प्रकाशन गरिँदै आएको छ । यसै क्रममा चालु आर्थिक वर्षको छ देखि नौ महिना सम्मका आर्थिक क्षेत्रहरूसँग सम्बन्धित आँकडा तथा सूचनाहरू एवं बाँकी अवधिको अनुमान गर्दा केही हालको अवस्था र विगतका अवस्थाका अधारमा वस्तु तथा सेवाको उत्पादन अनुमान गरी २०७८/७९ को प्रारम्भिक अनुमान र प्राप्त संशोधित तथ्याङ्कका आधारमा गत आर्थिक वर्ष २०७७/७८ को संशोधित अनुमान तथा विगत आर्थिक वर्ष २०७६/७७ को अन्तिम अनुमान  प्रकाशित गरिएको छ । हाल प्रकाशित स्थिर मूल्यका अनुमानहरू आर्थिक वर्ष २०६७/६८ को मूल्यमा आधारित छन् । तथ्याङ्कको उपलब्धता संगसँगै केन्द्रीय तथ्याङ्क विभागको राष्ट्रिय लेखा तथ्याङ्क परिमार्जन नीति बमोजिम आर्थिक वर्ष २०७७/७८  र आर्थिक वर्ष २०७८/७९ का अनुमानहरूलाई क्रमशः परिमार्जन सहित प्रकाशित गर्दै लगिने छ ।हाल सम्म प्राप्त अनुमानहरूको अध्ययन गर्दा चालु आर्थिक वर्ष २०७८/७९ मा उपभेक्ताको मुल्यमा ५.८४ प्रतिशतले समष्टिगत आर्थिक वृद्धि (कुल कुल गार्हस्थ्य उत्पादनको वृद्धि) हुने देखिन्छ । 
हालसम्म पनि बिश्वमा  कोभिड १९ को महामारीको अवस्था विद्यमान रहेको छ । कोभिड १९ को असरलाई न्यून गर्नको लागि अवलम्बन गरिएको आन्तरिक तथा बाह्य प्रयासहरूको प्रभाव हाम्रो अर्थतन्त्रमा पनि पर्ने नै  देखिन्छ  ।तथापि हालका दिनहरूमा नेपालमा कोभिड १९ को  प्रभावको अवस्था साह्रै न्यून रहेको र यस आर्थिक वर्षको अन्तिमसम्म नै यसको नकारात्मक असर नरहने साथै आर्थिक क्रियाकलापहरू सामान्य किसिमले सन्चालन हुने विश्वास गरिएको  छ । 
२	कुल गार्हस्थ्य उत्पादनको वार्षिक वृद्धि दर आधारमूल्यमा (Annual Growth Rate of GDP at Basic Price)
चालु आर्थिक वर्ष २०७८/७९ को छ देखि नौ महिना सम्मका आर्थिक क्षेत्रहरूसँग सम्बन्धित आँकडा तथा सूचनाहरूका आधारमा तयार गरिएको तथ्याङ्क अनुसार कुल गार्हस्थ्य उत्पादन (GDP) को वृद्धिदर आधारभूत मूल्यमा (Basic price) ५.४९ प्रतिशत हुने प्रारम्भिक अनुमान रहेको छ । सोही वृद्धिदर गत आर्थिक वर्ष २०७७/७८ मा ३.८३ प्रतिशत हुने संशोधित अनुमान र आर्थिक वर्ष २०७६/७७ मा २.४२ प्रतिशत ऋणात्मक रहेको अन्तिम अनुमान  छ (चित्र नं. १) ।

३  बृहत् औद्योगिक समूह अनुसार कुल मूल्य अभिवृद्धि वृद्धिदर (GVA by Broad Economic Group)
समग्र औद्योगिक क्षेत्रलाई  प्राथमिक क्षेत्र (Primary), द्वितीय क्षेत्र (Secondary Sector) र सेवा  क्षेत्र (Tertiary Sector) गरी प्रमुख तीन समूहमा विभाजन गरेर तथ्याङ्क विश्लेषण गर्दा चालु आर्थिक वर्षमा कुल गार्हस्थ्य उत्पादनमा सेवा क्षेत्र र द्वितीयको क्षेत्रको योगदान केही बढ्न गएको देखिन्छ तर प्राथमिक क्षेत्रको योगदानमा गत आर्थिक वर्ष भन्दा कमी आएको देखिन्छ। (चित्र नं. २)
 
	३.१ प्राथमिक क्षेत्र (Primary Sector)	
यस क्षेत्र अन्तर्गत कृषि वन तथा मत्स्य र खानी तथा उत्खनन् क्षेत्र पर्दछन् । चालु आर्थिक वर्षको कुल गार्हस्थ्य उत्पादनमा यस क्षेत्रले २४.५ प्रतिशत योगदान दिने प्रारम्भिक अनुमान गरिएको छ । अघिल्लो आर्थिक वर्ष २०७७/७८ को तुलनामा चालु आर्थिक वर्ष २०७८/७९ मा यस क्षेत्रको कुल मूल्य अभिवृद्धि (GVA) वृद्धि दर स्थिर मूल्यमा २.४४ प्रतिशत हुने प्रारम्भिक अनुमान रहेको छ । चालु आर्थिक वर्षमा धानवालीको उत्पादनमा भएको ह्रासले गर्दा यस क्षेत्रको उत्पादनमा गत आ. व. को भन्दा कम वृद्धि दर रहेको छ ।
 ३.२ द्वितीय क्षेत्र (Secondary Sector)	
यस क्षेत्र अन्तर्गत उद्योग,  विद्युत् तथा ग्याँस, पानीको आपूर्ति र निर्माण क्षेत्र पर्दछन् । चालु आर्थिक वर्षको कुल गार्हस्थ्य उत्पादनमा यस क्षेत्रले १३.७ प्रतिशत योगदान दिने प्रारम्भिक अनुमान गरिएको छ ।  अघिल्लो आर्थिक वर्षको तुलनामा चालु आर्थिक वर्ष २०७८/७९ मा यस क्षेत्रको कुल मूल्य अभिवृद्धि (GVA) वृद्धिदर स्थिर मूल्यमा १०.२९ प्रतिशतले वृद्धि हुने प्रारम्भिक अनुमान रहेको  छ । खासगरी माथिल्लो तामाकोशी जलविद्युत आयोजनाबाट गत आर्थिक वर्षको अन्त्यदेखि विद्युत उत्पादन शुरू, निर्माण कार्यमा वृद्धि तथा औद्योगिक उत्पादनमा वृद्धि आदिका कारणले यस क्षेत्रको कुल मूल्य अभिवृद्धि (GVA) वृद्धिदरमा  सकारात्मक प्रभाव पारेको पाइन्छ ।
३.३  सेवा क्षेत्र (Tertiary Sector)	
यस क्षेत्र अन्तर्गत थोक तथा खुद्रा व्यापार, अवास तथा भोजन सेवा, यातायात सञ्चार तथा भण्डारण, वित्तीय मध्यस्थता, घरजग्गा कारोवार, पेशागत तथा प्रशासिनक व्यावसायिक सेवा, सार्वजनिक प्रशासन तथा रक्षा, शिक्षा, स्वास्थ्य र अन्य सेवाहरू पर्दछन् । चालु आर्थिक वर्षको कुल गार्हस्थ्य उत्पादनमा यस क्षेत्रले ६१.८ प्रतिशत योगदान दिएको प्रारम्भिक अनुमान गरिएको छ  । अघिल्लो आर्थिक वर्ष २०७७/७८ को तुलनामा चालु आर्थिक वर्षमा यस क्षेत्रको कुल मूल्य अभिवृद्धि (GVA) वृद्धिदर स्थिर मूल्यमा ५.९३ प्रतिशत हुने प्रारम्भिक अनुमान  रहेको छ । कोभिड १९ को महामारीले ऋणात्मक भएका अवास तथा भोजन सेवा र यातायात क्षेत्रका आर्थिक कृयाकलापमा भएको वृद्धि तथा व्यापार तथा निर्माण कृयाकलापमा भएको वृद्धिको कारण यस क्षेत्रको कुल मूल्य अभिवृद्धि (GVA) वृद्धिदर बढी भएको हो । 


४	मुख्य औद्योगिक वर्गीकरण अनुसार कुल मूल्य अभिवृद्धि (GVA by Industrial Classification)


चालु आर्थिक वर्षको कुल गार्हस्थ्य उत्पादनमा कृषि क्षेत्रले २३.९५ प्रतिशत तथा गैर कृषि क्षेत्रले ७६.०५ प्रतिशत योगदान रहेको प्रारम्भिक अनुमान गरिएको छ । चालु आर्थिक वर्षको कृषि क्षेत्र (कृषि, वन तथा मत्स्य) को कुल मूल्य अभिवृद्धि (GVA) २.३ प्रतिशतले वृद्धि हुने प्रारम्भिक अनुमान रहेको छ (चित्र नं. ३) । त्यसैगरी गैर कृषि क्षेत्रको ६.८८ प्रतिशतलेवृद्धि हुने प्रारम्भिक अनुमान रहेको छ (चित्र नं. ३) ।  आर्थिक क्षेत्रहरूको विस्तृत वर्गीकरण अनुसार वार्षिक वृद्धिदर निम्नानुसार हुने प्रारम्भिक अनुमान गरिएको छ ।
४.१ कृषि वन तथा मत्स्य (Agriculture, forestry and fishing )	
चालु आर्थिक वर्षको कुल गार्हस्थ्य उत्पादनमा यस क्षेत्रले २३.९५ प्रतिशत योगदान दिएको प्रारम्भिक अनुमान गरिएको छ । यसै गरी यस क्षेत्रको कुल मूल्य अभिवृद्धि (GVA) वार्षिक वृद्धिदर २.३ प्रतिशत रहने प्रारम्भिक अनुमान गरिएको छ । धानको उत्पादनमा भएको ह्रासका कारणले यस क्षेत्रको वृद्धिमा कमी आउने अनुमान रहेको छ ।तथापि यस क्षेत्रको उत्पादन वृद्धिका लागि सरकारी तथा गैर सरकारी प्रयासहरू सफल हुँदै गएका कारण मत्स्य उत्पादनमा पनि वृद्धि भएको अनुमान गरिएको छ ।
४.२ खानी तथा उत्खनन् (Mining and quarrying)
चालु आर्थिक वर्षको कुल गार्हस्थ्य उत्पादनमा यस क्षेत्रले ०.५८ प्रतिशत योगदान दिएको प्रारम्भिक अनुमान गरिएको छ । खानी तथा उत्खनन क्षेत्रमा अघिल्लो आर्थिक वर्ष २०७७/७८ को तुलनामा यस वर्षको कुल मूल्य अभिवृद्धि (GVA) वृद्धिदर ८.१५ प्रतिशतले वृद्धि हुने प्रारम्भिक अनुमान गरिएको छ । निर्माण क्षेत्रमा भएको वृद्धि सँगसँगै यस क्षेत्रको मूल्य अभिवृद्धि वृद्धिदर पनि सकरात्मक रहने अनुमान छ ।
४.३  उद्योग (Manufacturing)
चालु आर्थिक वर्षको कुल गार्हस्थ्य उत्पादनमा यस क्षेत्रले ५.६५ प्रतिशत योगदान दिएको प्रारम्भिक अनुमान गरिएको छ । उद्योग क्षेत्रमा गत आर्थिक वर्षको तुलनामा आर्थिक वर्ष २०७८/७९ मा कुल मूल्य अभिवृद्धि (GVA) ६.१४ प्रतिशतले वृद्धि  हुने प्रारम्भिक अनुमान गरिएको छ  ।
४.४ विद्युत, ग्याँस,  वाष्प तथा वातानुकिलत आपूर्ति सेवा (Electricity, gas, steam and air conditioning supply)
चालु आर्थिक वर्षको कुल गार्हस्थ्य उत्पादनमा यस क्षेत्रले १.३७ प्रतिशत योगदान दिएको प्रारम्भिक अनुमान गरिएको छ । यस क्षेत्रको कुल मूल्य अभिवृद्धि (GVA) अघिल्लो आर्थिक वर्षको तुलनामा यस आर्थिक वर्षमा ३६.६७ प्रतिशतले वृद्धि हुने प्रारम्भिक अनुमान रहेको छ । अघिल्लो आर्थिक वर्षको अन्त्यमा माथिल्लो तामाकोशी जल विद्युत आयोजनाबाट विद्युत उत्पादन शुरू भएका कारण यस क्षेत्रको मूल्य अभिवृद्धिमा उल्लेख्य रूपमा वृद्धि हुने अनुमान छ ।
४.५ पानी आपूर्ति ढल फोहोर व्यवस्थापन तथा पुनःउत्पादनका क्रियाकलापहरू (Water supply; sewerage, waste management and remediation activities)
चालु आर्थिक वर्षको कुल गार्हस्थ्य उत्पादनमा यस क्षेत्रले ०.५१ प्रतिशत योगदान दिएको प्रारम्भिक अनुमान गरिएको छ । अघिल्लो आर्थिक वर्ष २०७७/७८ को तुलनामा चालु आर्थिक वर्षमा यस क्षेत्रको कुल मूल्य अभिवृद्धि (GVA) ०.७२ प्रतिशतले वृद्धि हुने प्रारम्भिक अनुमान रहेको छ । 
४.६ निर्माण (Construction)
चालु आर्थिक वर्षको कुल गार्हस्थ्य उत्पादनमा यस क्षेत्रले ६.१७ प्रतिशत योगदान दिएको प्रारम्भिक अनुमान गरिएको छ । अघिल्लो आर्थिक वर्ष को तुलनामा चालु आर्थिक वर्ष २०७८/७९ मा निर्माण क्षेत्रको कुल मूल्य अभिवृद्धि (GVA) ९.५१ प्रतिशतले वृद्धि हुने प्रारम्भिक अनुमान रहेको छ । कोभिड १९ को कारण  निर्माणाधीन आयोजनामा बिश्व बजारबाट उपकरण लगायत सामाग्रीको आपूर्तिमा आएको अवरोध हटेको तथा निर्माण सामाग्रीको आयात तथा उत्पादन समेत वृद्धि भएकोले यस क्षेत्रको  मूल्य अभिवृद्धि वृद्धि हुने अनुमान छ । 
४.७  थोक तथा खुद्रा व्यापार, गाडि तथा मोटरसाइकल मर्मत सेवा (Wholesale and Retail Trade, repair of motor vehicle and motorcycle)
चालु आर्थिक वर्षको कुल गार्हस्थ्य उत्पादनमा यस क्षेत्रले १६.४० प्रतिशत योगदान दिएको प्रारम्भिक अनुमान गरिएको छ । यस थोक तथा खुद्रा व्यापारको क्षेत्रमा आर्थिक वर्ष २०७७/७८ को तुलनामा चालु आर्थिक वर्ष मा कुल मूल्य अभिवृद्धि (GVA) ९.१२ प्रतिशतले वृद्धि हुने प्रारम्भिक अनुमान रहेको छ । कोभिड १९ को माहामारीबट आपूर्ति प्रणालीमा आएको रोकावट हटेकोले यस क्षेत्रको  मूल्य अभिवृद्धि वृद्धि दरमा सकरात्मक असर गरेको छ । 
[bookmark: _GoBack]४.८ यातायात तथा भण्डारण (Transportation and storage)
चालु आर्थिक वर्षको कुल गार्हस्थ्य उत्पादनमा यस क्षेत्रले ५.९८ प्रतिशत योगदान दिएको प्रारम्भिक अनुमान गरिएको छ । यस क्षेत्रको कुल मूल्य अभिवृद्धि (GVA) मा अघिल्लो वर्ष २०७७/७८ को तुलनामा यस आर्थिक वर्ष मा ४.५४ प्रतिशतले वृद्धि  हुने प्रारम्भिक अनुमान रहेको छ । कोभिड १९ को महामारीको कारण बिश्वव्यापी रूपमा आवतजावतमा आएको अवरोध तथा कोभिड १९ को महामारीको असर न्यून भए तापनि यस क्षेत्रको  मूल्यअभिवृद्धि  स्थिर मुल्यमा अघिल्ला सामान्य वर्षको अवस्थामा फर्किन सकेको देखिदैन। 

४.९ आवास तथा भोजन सेवा (Accommodation and food service activities)
चालु आर्थिक वर्षको कुल गार्हस्थ्य उत्पादनमा यस क्षेत्रले १.६५ प्रतिशत योगदान दिने प्रारम्भिक अनुमान गरिएको छ । यस क्षेत्रको कुल मूल्य अभिवृद्धि (GVA), अघिल्लो आर्थिक वर्ष २०७७/७८ को तुलनामा चालु आर्थिक वर्षमा सुधार भइ ११.४२ प्रतिशतले वृद्धि हुने अनुमान रहेको छ ।आन्तरिक पर्यटनमा कोभिडको सड्क्रमण प्रभाव कम हुँदै गएको गत आर्थिक वर्षको  तुलनामा पर्यटन आगमनमा उल्लेख्य वृद्धि भएको कारणले यस क्षेत्रको  मूल्यअभिवृद्धि वृद्धिदरमा सकरात्मक प्रभाव परेको देखिन्छ ।
४.१०  सूचना तथा सन्चार ( Information and  communication)
चालु आर्थिक वर्षको कुल गार्हस्थ्य उत्पादनमा यस क्षेत्रले २.०९ प्रतिशत योगदान दिएको प्रारम्भिक अनुमान गरिएको छ । यस क्षेत्रको कुल मूल्य अभिवृद्धि (GVA) मा अघिल्लो वर्ष २०७७/ ७८ को तुलनामा यस आर्थिक वर्षमा ३.५८ प्रतिशतले  वृद्धि हुने प्रारम्भिक अनुमान रहेको छ । 
४.११	वित्तीय मध्यस्थता (Financial intermediation)
वित्तीय मध्यस्थता क्षेत्र भित्र बैंकिङ समूहमा नेपाल राष्ट्र बैंक, वाणिज्य बैंक, विकास बैंक, वित्त कम्पनीहरूको साथै सहकारी संस्थाहरूको कारोबार रहेका छन् । बीमा समूहमा बीमा समिति, जीवन बीमा र निर्जीवन बीमा कम्पनीहरूको कारोबारहरू रहेका छन् । त्यस्तै गरी सामाजिक सुरक्षा योगदान समूहमा नेपाल धितो पत्र बोर्ड, नेपाल स्टक एक्सचेन्ज , कर्मचारी संचय कोष, नागरिक लगानी कोष आदिका कारोबारहरू रहेका छन् । चालु आर्थिक वर्षको कुल गार्हस्थ्य उत्पादनमा यस क्षेत्रले ६.८६प्रतिशत योगदान दिएको प्रारम्भिक अनुमान गरिएको छ । समग्र रूपमा यी क्षेत्रका क्रियाकलापमा भएको बढोत्तरीको कारणले अघिल्लो आर्थिक वर्ष २०७७/७८ को  तुलनामा चालु आर्थिक वर्षमा ६.०६ प्रतिशतले कुल मूल्य अभिवृद्धि (GVA)  मा वृद्धि हुने प्रारम्भिक अनुमान रहेको छ । 


  ४.१२	घरजग्गा कारोवारको सेवा (Real estate activities)
यस क्षेत्र अन्तर्गत मुख्यरूपमा जग्गा जमिनको खरिद बिक्री, जग्गा जमिन भाडामा लगाउने, अन्य घरजग्गा कारोवारका सेवा दिने तथा आफ्नै घर आवासवाट उपलब्ध आवास सेवाहरू पर्दछन् । 
चालु आर्थिक वर्षको कुल गार्हस्थ्य उत्पादनमा यस क्षेत्रले  ८.७९ प्रतिशत योगदान दिएको प्रारम्भिक अनुमान गरिएको छ । यस क्षेत्रमा अघिल्लो वर्षको तुलनामा चालु आर्थिक वर्ष २०७८/७९ मा ३.८२ प्रतिशतले बढ्ने प्रारम्भिक अनुमान गरिएको छ । 
४.१३ पेशागत बैज्ञानिक तथा प्राविधिक क्रियाकलापहरू (Professional, scientific and technical activities )
चालु आर्थिक वर्षको कुल गार्हस्थ्य उत्पादनमा यस क्षेत्रले ०.९९ प्रतिशत योगदान दिएको प्रारम्भिक अनुमान गरिएको छ । यस क्षेत्रमा अघिल्लो वर्षको तुलनामा चालु आर्थिक वर्ष २०७८/ ७९ मा ३.७८ प्रतिशतले बढ्ने प्रारम्भिक अनुमान गरिएको छ । 
४.१४ प्रशासनिक तथा सहयोगि सेवाका  क्रियाकलापहरू (Administration and support service activities)
चालु आर्थिक वर्षको कुल गार्हस्थ्य उत्पादनमा यस क्षेत्रले ०.७८ प्रतिशत योगदान दिएको प्रारम्भिक अनुमान गरिएको छ । यस क्षेत्रमा अघिल्लो वर्षको तुलनामा चालु आर्थिक वर्ष २०७८/७९ मा ४.४० प्रतिशतले बढ्ने प्रारम्भिक अनुमान गरिएको छ । यस क्षेत्रको वृद्धि दर गत आर्थिक वर्षको भन्दा बढी हुने अनुमान छ ।
४.१५	 सार्वजनिक प्रशासन तथा रक्षा (Public Administration and defence, compulsory social security)
चालु आर्थिक वर्षको कुल गार्हस्थ्य उत्पादनमा यस क्षेत्रले ७.७३ प्रतिशत योगदान दिएको प्रारम्भिक अनुमान गरिएको छ । यस क्षेत्रमा चालु आर्थिक वर्ष २०७८/७९ को कुल मूल्य अभिवृद्धि (GVA) वृद्धिदर ४.०५ प्रतिशत हुने प्रारम्भिक अनुमान गरिएको छ । तीन तहको सरकारको सार्वजनिक प्रशासन तथा रक्षामा गरिएको खर्चको  आधारमा यस क्षेत्रमा उक्त वृद्धि दर हासिल हुने अनुमान छ । 
४.१६	शिक्षा (Education)
चालु आर्थिक वर्षको कुल गार्हस्थ्य उत्पादनमा यस क्षेत्रले ८.१ प्रतिशत योगदान दिएको प्रारम्भिक अनुमान गरिएको छ । यस क्षेत्रमा अघिल्लो आर्थिक वर्षको तुलनामा चालु आर्थिक वर्ष २०७८/७९ मा कुल मूल्य अभिवृद्धि (GVA) ४.०८ प्रतिशतले वृद्धि हुने पूर्वानुमान गरिएको छ । निजी तथा गैरसरकारी क्षेत्रहरूबाट संचालित शैक्षिक गतिविधिहरूमा भएको परिवर्तित सूचकको आधारमा तयार गरिएको अनुमान अनुसार पछिल्लो वृद्धिदर  हासिल हुने प्रारम्भिक अनुमान गरिएको छ । मध्यवर्ती उपयोग कम भएको तर आयमा बढोत्तरी भएका कारण निजी शैक्षिक संस्थाहरूको कुल मूल्य अभिवृद्धि (GVA) वृद्धिदर  बढेको हो । तथापि विद्यार्थी संख्या उल्लेख्य रूपमा नबढेका कारण यस क्षेत्रको मूल्य अभिवृद्धि पनि सामान्य रूपमा मात्र वृद्धि भएको देखिन्छ ।
४.१७  स्वास्थ्य तथा सामाजिक कार्य (Human health and social work activities and other service activities)
चालु आर्थिक वर्षको कुल गार्हस्थ्य उत्पादनमा यस क्षेत्रले १.७९ प्रतिशत योगदान दिएको प्रारम्भिक अनुमान गरिएको छ । यस क्षेत्रतर्फ आर्थिक वर्ष २०७७/७८ को तुलनामा चालु आर्थिक वर्षमा ६.९१ प्रतिशतले कुल मूल्य अभिवृद्धिमा (GVA) वृद्धि हुने प्रारम्भिक अनुमान गरिएको छ । स्वास्थ्य सेवाको पहुँच विस्तारका साथ साथै मानिसहरूमा स्वास्थ्य सम्बन्धी चेतना अभिवृद्धि हुनु तथा निजी स्वास्थ्य संस्थाहरूको आयमा पनि क्रमिक रूपमा वृद्धि हुनु जस्ता कारणले यस प्रकारको वृद्धि देखिएको हो ।
४.१८	अन्य सेवाका क्रियाकलापहरू ( Other economic activities ) 
औद्योगिक वर्गीकरण अनुसारका कला मनोरन्जन तथा अन्य रोजगारदाता घरपरिवारका क्रियाकलापहरू र आफ्नो उपयोगको लागि घरपरिवारको वस्तु तथा सेवा उत्पादनका क्रियाकलापहरूलाई  (Arts, entertainment and recreation; other activities of households as employer; undifferentiated goods and service producing activities of households for own use) अन्य सेवाका क्रियाकलापहरूमा समावेश गरिएको छ । यी क्षेत्रले ०.६१ प्रतिशत योगदान दिएको प्रारम्भिक अनुमान गरिएको छ । यस क्षेत्रमा कुल मूल्य अभिवृद्धि (GVA)वृद्धिदर  अघिल्लो आर्थिक वर्षको तुलनामा चालु आर्थिक वर्ष २०७८/ ७९ मा ३.७९ प्रतिशत हुने प्रारम्भिक अनुमान रहेको छ । केन्द्रीय  तथा स्थानीय सरकारको सामुदायिक, सामाजिक क्षेत्रमा गरिएको खर्चको आधारमा र निजी क्षेत्रहरूबाट संचालित एफ.एम. रेडियो तथा टेलिभिजन जस्ता मनोरञ्जनात्मक सेवाको आर्थिक गतिविधिहरूको आधारमा यस क्षेत्रको गार्हस्थ्य उत्पादनमा वृद्धि हुने अनुमान गरिएको छ ।
५	औद्योगिक वर्गीकरण‌अनुसार कुल गार्हस्थ्य उत्पादनको हिस्सा तथा कुल मूल्य अभिवृद्धिको वृद्धिदर (Weight of Various Industries in GDP and Growth Rate of Value Added) 
चालु आर्थिक वर्ष २०७८/७९ को कुल गार्हस्थ्य उत्पादनमा सबैभन्दा बढी हिस्सा विगत वर्षहरू जस्तै कृषि क्षेत्रको रहेको अनुमान गरिएको छ । गत आर्थिक वर्ष कृषि क्षेत्रले कुल गार्हस्थ्य उत्पादनको २४.९ प्रतिशत हिस्सा ओगटेकोमा चालु आर्थिक वर्षमा यो हिस्सा घटेर २३.९५ प्रतिशत हुन पुगेको अनुमान गरिएको छ  (चित्र नं. ४) । 
समावेश गरिएका २१ वटा औद्योगिक क्रियाकलापहरूमध्ये पछिल्ला ४ आर्थिक क्रियाकलापहरूलार्इ अन्य सेवाका क्रियाकलापमा समावेश गरी प्रस्तुत गरिएका १८ किसिमका आर्थिक क्रियाकलापहरूमा गत आर्थिक वर्षको तुलनामा कुल गार्हस्थ्य उत्पादनको अंश सामान्य बढ्नेमा यातायात तथा भण्डारण, थोक तथा खुद्रा व्यापार, विद्युत, ग्याँस,  वाष्प तथा वातानुकिलत आपूर्ति सेवा , निर्माण, उद्योग,   आवास तथा भोजन सेवा र स्वास्थ्य तथा सामाजिक सेवाका क्रियाकलापहरू गरी ७ वटा क्रियाकलापहरू छन् । सामान्यरुपमा घट्नेमा कृषि वन तथा मत्स्य, घरजग्गा कारोवारको सेवा, वित्तीय मध्यस्थता, सूचना तथा सन्चार, सार्वजनिक प्रशासन तथा रक्षा, पानी आपूर्ति ढल फोहोर व्यवस्थापन तथा पुनःउत्पादनका क्रियाकलापहरू, अन्य सेवाहरू, पेशागत बैज्ञानिक तथा प्राविधिक क्रियाकलापहरू र प्रशासनिक तथा सहयोगि सेवाका  क्रियाकलापहरू आदि ९ क्रियाकलापहरू छन्  भने खानी तथा उत्खनन्  र शिक्षाको हिस्सा बरावर नै रहेको छ । (चित्र नं. ४) ।


 
त्यसैगरी गत आर्थिक वर्षको तुलनामा चालु आर्थिक वर्षको कुल मूल्य अभिवृद्धि वृद्धिदर को अध्ययन गर्दा प्रस्तुत गरिएका १८ औद्योगिक क्रियाकलापहरूमध्ये २ वटा क्षेत्रको अघिल्लो आर्थिक वर्षको वृद्धिदर भन्दा कम रहने अनुमान रहेको छ तथापि वृद्धि दरहरू सकरात्मक नै छन् । यी क्षेत्रहरू कृषि वन तथा मत्स्य र  पानी आपूर्ति ढल फोहोर व्यवस्थापन तथा पुनःउत्पादनका क्रियाकलापहरू हुन् । बाँकी १६  वटा क्षेत्रको तुलनात्मक हिसाबले वृद्धिदर  बढेको देखिन्छ (चित्र नं. ५) । चालु आर्थिक वर्षमा कुल मूल्य अभिवृद्धि वृद्धि दर  सबै भन्दा बढी बिद्युत तथा ग्याँस ३६.६७ प्रतिशत रहने अनुमान छ भने त्यसपछि क्रमशः आवास तथा भोजन सेवा (११.४२ प्रतिशत),  निर्माण, उद्योग, खानी तथा उत्खनन् , स्वास्थ्य तथा सामाजिक सेवा लगायतका १६ आर्थिक क्रियाकलापहरूको वृद्धि दरहरू गत आर्थिक वर्षको भन्दा बढी छन् । चित्र नं. ५) । 

 ६	आ.व. २०७८/७९ मा केही प्रमुख आर्थिक सूचकहरूको अवस्था (Key Macroeconomic Indicators)
· कुल गार्हस्थ्य उत्पादन वृद्धिदर (Growth rate) उपभोक्ताको मूल्यमा  ५.८४ प्रतिशत ।
·  कुल गार्हस्थ्य उत्पादन वृद्धिदर (Growth rate) आधारभूत मूल्यमा  ५.४९ प्रतिशत ।
· चालु मूल्य अनुसार कुल उत्पादन (Gross Output) आधारभूत मूल्यमा रु. ७३ खर्व ५६ अरब ६१ करोड ।
· चालु मूल्य अनुसार कुल मध्यवर्ती उपभोग (Intermediate Consumption) उपभोक्ताको मूल्यमा रु. ३२ खर्व ५१ अरब ६ करोड ।
· चालु मूल्य अनुसार कुल गार्हस्थ्य उत्पादन (GDP) आधारभूत मूल्यमा रु.  ४१ खर्व ५ अरब ५४ करोड ।
· चालु मूल्य अनुसार कुल गार्हस्थ्य उत्पादन उपभोक्ताको मूल्यमा रु.  ४८ खर्व ५१ अरब ६३ करोड ।
· चालु मूल्यमा कुल स्थिर पुँजी निर्माण (Gross fixed capital formation) रु.  १४ खर्व २५ अरब ८ करोड (कुल गार्हस्थ्य उत्पादनको २९.३७ प्रतिशत)।
· चालु मूल्यमा अन्तिम उपभोग खर्च (Final consumption expenditure)  रु.  ४४ खर्व १ अरब ६७ करोड (कुल गार्हस्थ्य उत्पादनको ९०.७३ प्रतिशत)।
· चालु मूल्यमा वस्तु तथा सेवा निर्यात (Export)  रु.  ३ खर्व २० अरब ७१ करोड (कुल गार्हस्थ्य उत्पादनको  ६.६१ प्रतिशत) ।
· चालु मूल्यमा वस्तु तथा सेवा अयात (Import)  रु.  १८ खर्व २० अरब ८२ करोड (कुल गार्हस्थ्य उत्पादनको  ४१.४९ प्रतिशत) ।
· चालु मूल्यमा कुल राष्ट्रिय वचत (Gross National Saving) कुल गार्हस्थ्य उत्पादनको  ३१.९५ प्रतिशत ।
· विप्रेषण रु.  ९ खर्व ६१ अरब ७ करोड  (कुल गार्हस्थ्य उत्पादनको  १९.८१ प्रतिशत) ।
· प्रतिव्यक्ति कुल गार्हस्थ उत्पादन रु १,६४,५९८ अर्थात १,३७२ यु.एस डलर ।
· प्रतिव्यक्ति कुल राष्ट्रिय उत्पादन रु १,६५,६४९ अर्थात १,३८१ यु.एस डलर ।


 प्राविधिक नोट (Technical Notes)
केन्द्रीय तथ्यांक विभागले तयार गर्ने राष्ट्रिय लेखा सम्बन्धी अनुमानहरू संयुक्त राष्ट्रसंघ, तथ्यांक आयोगले (United Nations, Statistics Commission)सिफारिस गरेको System of National Accounts, 2008 मा उल्लेखित विधि र वर्गीकरणहरूमा आधारित छन् ।
केही शब्दावलीहरू(Glossary)
१. उत्पादन (Output):उत्पादकहरूबाट उत्पादन गरिएका वस्तु तथा सेवाहरूको कुल मुल्य । 
२. मध्यवर्ती उपभोग (Intermediate Consumption) :उत्पादकहरूबाट नयाँ वस्तु तथा सेवाको उत्पादन गर्नका लागि उपभोग गरिएका वस्तु तथा सेवाहरूको कूल मूल्य
३. कुल मूल्य अभिवृद्धि(Gross Value Added, GVA):उत्पादकहरूको कुल उत्पादनबाट (Gross Output)मध्यवर्ती उपभोग (Intermediate Consumption) घटाएपछि बाँकी रहेको वस्तु तथा सेवाको कुल मूल्य ।
४. कुल गार्हस्थ्य उत्पादन (Gross Domestic Product, GDP): कुनै आर्थिक क्षेत्रभित्र निश्चित गणना अवधिमा भएका आर्थिक कृयाकलापबाट सृजित कुल मूल्य अभिवृद्धिको योगफल । 

थप जानकारीको लागिः निर्देशक,  गणेशप्रसाद आचार्य ( ९८४३८०४६४४ ) 
निर्देशक, ईश्वरीप्रसाद भण्डारी (९८५१२००५३०)

२०७९ बैशाख १५ गते बिहीवार
 

चित्र नं. ३ : मुख्य आर्थिक क्षेत्रका आर्थिक बृद्धि दर

कृषि क्षेत्र	
2017/18	2018/19	2019/20	2020/21	2021/22	2.6092595365992155	5.1569279209556349	2.4316578709800285	2.8480037994128971	2.2955595321494484	गैर कृषि क्षेत्र	
2017/18	2018/19	2019/20	2020/21	2021/22	9.496772860519501	6.8992398213883463	-4.418223838416381	4.2635377304807234	6.8776046563634008	



चित्र नं. ४ : ‌औद्योगिक वर्गीकरण‌ अनुसार कुल गार्हस्थ्य उत्पादनको अंश 

Share	
s[lif, jg tyf df5fkfng	vfgL tyf pTvgg	cf}Bf]lus pTkfbg	ljB't, UofF;, afkm tyf jftfg's"lnt ;]jf	kfgLsf] cfk"lt{, 9nlgsf;, kmf]	x/ Joj:yfkg / To;sf pkrf/fTds lqmofsnfkx¿	lgdf{0f	yf]s tyf v'b|f Jofkf/, df]	6/uf8L / df]6/;fOsnsf dd{t ;Def/sf sfox¿	oftfoft tyf e08f/0f	cfjf; tyf ef]hg ;]	jf;DaGwL lqmofsnfkx¿	;"rgf tyf ;~rf/	ljQLo tyf ladf;DaGwL lqmofsnfkx¿	3/hUuf sf/f]jf/sf Joj;flos lqmofsnfkx¿	k]zfut, j}1flgs tyf k|fljlws lqmofsnfkx¿	k|zf;lgs tyf ;xof]uL ;]	jfsf lqmofsnfkx¿	;fj{hlgs k|zf;g tyf ;'/IffÙ clgjfo ;fdflhs ;'/Iff;DaGwL lqmofsnfkx¿	lzIff	dfgj :jf:Yo tyf ;fdflhs sfo{sf lqmofsnfkx¿	snf, dgf]/~hg tyf dgf]	ljgf]b, cGo ;]	jf k|bfg ug lqmofsnfkx¿,/f]huf/bftfsf ¿kdf 3/kl/jf/sf 3/fo;L lqmofsnfkx¿Ù cfˆgf k|of]	usf nflu 5'6ofpg g;lsg] ljleGg j:t tyf ;]	jfx¿ pTkfbg ug lqmofsnfkx¿	23.948918806285644	0.58360801544426899	5.6453356581487588	1.3732855643705102	0.51138053346994161	6.1744906784735551	16.395850796308348	5.9776178347874467	1.6549631810429659	2.0877516533163329	6.8592506167063085	8.7856691061923478	0.9921928860710878	0.78354714867782693	7.7282902594089391	8.0973950964266717	1.7941028919090014	0.60634927296003871	


चित्र नं. ५ : ‌औद्योगिक वर्गीकरण‌ अनुसार कुल गार्हस्थ्य उत्पादनको बृद्धि दर २०७८।७९


Growth	
s[lif, jg tyf df5fkfng	vfgL tyf pTvgg	cf}Bf]lus pTkfbg	ljB't, UofF;, afkm tyf jftfg's"lnt ;]jf	kfgLsf] cfk"lt{, 9nlgsf;, kmf]	x/ Joj:yfkg / To;sf pkrf/fTds lqmofsnfkx¿	lgdf{0f	yf]s tyf v'b|f Jofkf/, df]	6/uf8L / df]6/;fOsnsf dd{t ;Def/sf sfox¿	oftfoft tyf e08f/0f	cfjf; tyf ef]hg ;]	jf;DaGwL lqmofsnfkx¿	;"rgf tyf ;~rf/	ljQLo tyf ladf;DaGwL lqmofsnfkx¿	3/hUuf sf/f]jf/sf Joj;flos lqmofsnfkx¿	k]zfut, j}1flgs tyf k|fljlws lqmofsnfkx¿	k|zf;lgs tyf ;xof]uL ;]	jfsf lqmofsnfkx¿	;fj{hlgs k|zf;g tyf ;'/IffÙ clgjfo ;fdflhs ;'/Iff;DaGwL lqmofsnfkx¿	lzIff	dfgj :jf:Yo tyf ;fdflhs sfo{sf lqmofsnfkx¿	snf, dgf]/~hg tyf dgf]	ljgf]b, cGo ;]	jf k|bfg ug lqmofsnfkx¿,/f]huf/bftfsf ¿kdf 3/kl/jf/sf 3/fo;L lqmofsnfkx¿Ù cfˆgf k|of]	usf nflu 5'6ofpg g;lsg] ljleGg j:t tyf ;]	jfx¿ pTkfbg ug lqmofsnfkx¿	2.2955595321494484	8.1549779700763434	6.140122420195735	36.67030164527673	0.72412198951332607	9.505656396404472	9.1232536066115824	4.5414187703081446	11.423594893189618	3.5849277305304592	6.0574845768272958	3.8243217175348203	3.7788171672535711	4.4031932564353271	4.0494860203412522	4.0765156534203388	6.9120295099345475	3.7859562331128647	


चित्र नं. १: कुल ग्राहस्थ्य उत्पादनको वार्षिक आर्थिक बृद्धि दर आधारमूल्यमा‍‌

rate	
२०१६/१७	२०१७/१८	२०१८/१९	२०१९/२०	२०२०/२१	२०२१/२२	8.6	7.4	6.4	-2.4	3.8	5.5	आर्थिक वर्ष


आर्थिक बृध्दि दर



चित्र नं. २ : बृहत् आर्थिक क्षेत्र  अनुसार आर्थिक बृद्धि दर

2019/20	
प्राथमिक क्षेत्र	द्वितीयक क्षेत्र	सेवा क्षेत्र	2.3195850399219462	-4.1092832213770034	-4.5306874355006812	2020/21	
प्राथमिक क्षेत्र	द्वितीयक क्षेत्र	सेवा क्षेत्र	2.9549834591715456	4.361569379108186	4.1935977220334504	2021/22	
प्राथमिक क्षेत्र	द्वितीयक क्षेत्र	सेवा क्षेत्र	2.4361291178062094	10.29080411107409	5.9264777115726019	



